
САНАЛ  

 

АСУУДАЛ 1.  Сургалтын дизайнд (Instructional design) сургалтын биет орчныг 
тохируулах яаралтай хэрэгцээ, шаардлага үүссэн байна.  

Шийдлийн санал:  
 

• Өнөөгийн сургууль, цэцэрлэгийн биет орчны зохион байгуулалт 
(Layout), тоног төхөөрөмжийг багш, суралцагчдын хэрэгцээнд 
нийцүүлэхийн тулд шинээр өрсөлдөөнт грант хэлбэрийн 
санхүүжилт ашиглаж болно. Бусад улсын туршлагаас харахад 
өрсөлдөөнт санхүүжилт нь цэцэрлэг, сургуулийн хамт олон 
сургалтын дизайны хэрэгцээндээ тохируулан орчноо өөрчлөх, 
засах, тавилга, тоног төхөөрөмж суурилуулах боломжтой буюу 
сургууль, цэцэрлэгт боломж олгосон санхүүжилтийн хүсэлтийг 
хүлээн авах хэлбэртэй байна. 

• Шинээр барилга барихдаа уламжлалт анги танхимд хуваах 
хэлбэрээр биш харин сургалтын орон зай бий болгох хандлагад 
үндэслэсэн (learning space) архитектур болон сургалтын 
технологийн нийлмэл дизайн гаргах, зөвлөмж, удирдамж 
боловсруулах уралдаан зарлаж болно. Ингэж шийдлийн 
хувилбаруудтай болсны үндсэн дээр сургууль, цэцэрлэг, дотуур 
байрны барилга барьдаг болох хэрэгтэй байна. Сүүлийн үед 
хангалттай судалгаа байдаг болсон.1  

• Сургалтын орон зайн жишээ: 

https://www.youtube.com/watch?v=GCxvCRysfKM 

АСУУДАЛ 2.  Боловсролын үйлчилгээг нийт газар нутгаар харж төлөвлөхгүй 
байгаагаас шалтгаалан боловсролын асуудал нь нийгмийн, урт 
хугацааны үр дагавартай асуудал болж магадгүй байна.  

Шийдлийн санал: 
 

• Ихэнх аймаг, дүүрэгт суурь боловсролын үр дүн тааруу гарч байна.2 

Нийслэлийн хувьд Сонгинохайрхан дүүрэгт анхаарал хандуулах 
шаардлагатай байна. Эхний ээлжид сургалтын үр дүн тааруу байгаа 
төрийн өмчийн сургуулийг магнет эсвэл олон улсад хүлээн 
зөвшөөрөгдсөн сургалтын хөтөлбөртэй болгох замаар бусад 

 

1 Жишээ нь хэд хэдэн төрлийн тогтмол хэвлэл (Journal of Learning Spaces”) гардаг болсон.  
2 Ерөнхий боловсролын төсвийн зарлагын үр дүнг хэмжих шалгуур үзүүлэлтээс харна уу. 

